
Vak: Graad 6 Sosiale Wetenskappe (Geskiedenis)
Onderwerp: Sosiale Wetenskappe (Geskiedenis): Kwartaal 1 - Mini-
Eksamen
Totaal: 10 Punte

1. waar 2 punte

Verduideliking:
Die boere by Mapungubwe het toegang tot goud, ivoor en renosterhoring gehad. Hulle het
dit verruil vir goedere wat hulle van die Swahili-handelaars aan die Ooskus nodig gehad
het.

Die Swahili-handelaars het glasware, krale, lap en matte vir die Mapungubwe-boere se
goud, ivoor en renosterhoring verruil. Hierdie handelaars het hul goedere, soos lap en
krale, van Arabiese handelaars van oor die Indiese Oseaan gekry.

2. waar 2 punte

Verduideliking:
Die koning van die staat van Mapungubwe het apart van die gewone mense gewoon. Hy,
sy koninklike gesin en 'n klein hoeveelheid belangrike mense het bo-op Mapungubwe-
heuwel gewoon, en die gewone mense het hulle in die vallei daaronder gevestig.

As gevolg van hierdie reëling was die sosiale hiërargie visueel merkbaar en fisies
duidelik.

3. waar 2 punte

Verduideliking:
Globalisering beteken om op 'n wêreldwye skaal handel te dryf.

Boere van Mapungubwe het hul ivoor, goud, renosterhoring en skilpaddoppe vir goedere soos
lap, glaskrale en matte, wat van oor die Indiese Oseaan gekom het, verhandel. Dit het die
begin van globalisering vir hulle aangedui, want hulle het deur handel met ander
wêrelddele kontak gemaak.

4. onwaar 2 punte

Verduideliking:
Marco Polo se reise in Asië het in dieselfde tyd gebeur as toe Mapungubwe 'n magtige
Afrika-staat met belangrike handelsroetes was.

Teen hierdie tyd was Mapungubwe reeds by globalisering betrokke as gevolg van hul
handeldryf met handelaars van oor die Indiese Oseaan. Aan die ander kant was Europa
steeds baie geïsoleer van die res van die wêreld en het min van ander vastelande geweet.

5. waar 2 punte

Verduideliking:
Aangesien Mapungubwe 'n goeie voorbeeld van uitmuntendheid van menslike denke en
vindingrykheid in Suider-Afrika was, was dit 'n goeie keuse om die toekenning daarna te
vernoem.

Dit word aan mense toegeken wat ons land deur uitsonderlike prestasie en
uitmuntendheid gedien het. Nelson Mandela was die eerste persoon wat die Orde van
Mapungubwe (platinum) ontvang het - op 20 Desember 2002.

Totaal: 10 Punte

